
D.Sh.Yavmutov  
Buxoro davlat universiteti Iqtisodiyot 

kafedrasi dotsenti, i.f.n., O‘zbekiston 

 

MINTAQANI YASHIL IQTISODIYOTGA O‘TISH SHAROITIDA 

BARQAROR RIVOJLANISHI ISTIQBOLLARI 

 

Annotasiya. Maqolada hududiy iqtisodiy barqaror rivojlanishga erishish maqsadida yashil 

iqtisodiyotga o’tish sharoitida mintaqaviy ekologik-iqtisodiy barqaror rivojlanish istiqbollari tahlil 

qilingan va prognoz parametrlari ishlab chiqilgan, O’zbekistonda mintaqalarni barqaror 

rivojlantirishning SWOT tahlili amalga oshirilgan. 

Abstact. In order to achieve sustainable regional economic development, the article analyzes 

the prospects for regional ecological and economic sustainable development in the context of the 

transition to a green economy, develops forecast parameters for the transition to a green economy, 

and conducts a SWOT analysis of sustainable development in the regions of Uzbekistan.  

Аннотация. В целях достижения устойчивого регионального экономического 

развития в статье анализируются перспективы регионального эколого-экономического 

устойчивого развития в условиях перехода к зеленой экономике, разработана прогнозные 

параметры перехода к зеленой экономике, проводится SWOT-анализ устойчивого развития 

регионов Узбекистана. 

Kalit so‘zlar. Mintaqa, iqtisodiy rivojlanish, barqaror rivojlanish, mintaqaviy rivojlanish, 

iqtisodiyot, dekorbanizatsiya, ARMA ARMA(1,1) ARMA(2,1) ARMA(1,2), strategiya, istiqbol, 

prognoz. 

Key words: Region, economic development, sustainable development, regional 

development, economy, deurbanization, ARMA ARMA(1,1) ARMA(2,1) ARMA(1,2), strategy, 

prospect, forecast. 

Ключевые слова: Регион, экономическое развитие, устойчивое развитие, 

региональное развитие, экономика, дезурбанизация, ARMA ARMA(1,1) ARMA(2,1) 

ARMA(1,2), стратегия, перспектива, прогноз. 

Kirish. Bizga ma’lumki, yashil iqtisodiyot deganda bir nechta iqtisodiy-hdudiy tizimlarning 

birlashtirilgani tushuniladi. Bu iqtisodiy-hududiy tizimlar atrof-muhitni himoya qilish, tabiiy 

resurslardan samarali foydalanish va ijtimoiy farovonlikni oshirish maqsadlari birlashmasidir. 

Iqtisodiyotni rivojlantirish va tabiiy resurslardan samarali foydalangan holda atmosferaga 

chiqariladigan ifloslantiruvchi moddalarni kamaytirish har bir davlatning o‘z oldiga qo‘ygan 

maqsadi hisoblanadi. Shuning uchun iqtisodiy faoliyatda uglerod chiqindilarini, asosan, karbonat 

angidrid (CO2) kabi issiqxona gazlarini chiqarishni kamaytirish yoki yo'q qilish jarayoni hozirda 

jahon mamlakatlarining o‘z oldida turgan asosiy maqsadlardan biri hisoblabadi.     

O‘zbekistonda mintaqalarning ekologik-iqtisodiy barqaror rivojlanishi prognozlarini ishlab 

chiqish zarurati hududlarda ishlab chiqarishning, butun iqtisodiyot tarmoqlarining 

ekologiyalashuvini, “yashil iqtisodiyot”ga o‘tishini talab qiladi. Muallif yuqoridagilarni inobatga 

olib O‘zbekiston mintaqalarining ekologik-iqtisodiy barqaror rivojlanish uchun istiqbol 

parametrlarini, prognozlarini taklif qiladi. 

Mavzuga oid adabiyotlar tahlili. Iqtisodiy adabiytlarda yashil iqtisodiyot va barqaror 

rivojlanish masalalarining tadqiqoti uncha uzoq bo‘lmagan davrni o‘z ichiga oladi. Uzoq xorijiy 

olimlar tomonidan ushbu masalalar tadqiqi nibatan oldinroq boshlangan bo‘lsada, yaqin xorij 

hamda mahalliy olimlar tomonidan ushbu masalalar tadqiqi yaqin o‘tmishdan boshlanganini 

ko‘ramiz.   

Yunchji Lyu, Junszin Yan, Meyin Sun, Le Chjan, Syuxun Li, Lin’yuy Men, Ichjuo Van, 

syan Lyu muallifligida tayyorlangan “Ekologiya va iqtisodiyot kordinatsiyasiga asoslangan holda 

barqaror rivojlanishning mintaqaviy strategiyasi” nomli tadqiqot ishida Xitoy Respublikasining 

Sichuan provinsiyasi misolida ma’muriy birliklarda ekologik sifat va iqtisodiy indekslarga 

erishida barqaror rivojlanish tajribasi tahlil qilingan1.  

  Yeva-Luz Texada-Guterres, Zofiya Koloshko-Xomentovska, Mariantonietta Fiore  va 

Alessiya Spadalar o‘zlarining “Mintaqaviy jihatdan ekologik barqaror rivojlanish: Polsha misolida 

qiziqarli tajriba” nomli tadqiqot ishida Polshada hududiy jihatdan ekologik rivojlanishda 

barqarorlikka erishish tajribasi bayon qilingan2.  

K.Klement, M.Xansen, K.Bredlining “Mintaqaviy barqaror rivojlanish: Shimoliy 

mamlakatlar tajribasini o‘rganish” nomli tadqiqotida Yevropa Ittifoqining shimoliy mamlakatlari 

– Daniya, Shvesiya va Norvegiya misolida mintaqaviy barqaror rivojlanish xususiyatlari ochib 

berilgan3.  

I.Buzko, Ye.Varatanova, I.Trunina, I.Xovrakning “Yevropa Ittifoqida mintaqaviy barqaror 

rivojlanishning nazariy jihatlari” nomli maqolasida Yevropa Ittifoqi mamlakatlarida hududuiy 

barqaror rivojlanish tendensiyalari tadqiq qilingan4.  

V.A. Vasilenkoning “Mintaqalarning barqaror rivojlanishi: yondoshuvlar va tamoyillar” 

nomli  monografiyasida5 barqaror rivojlanishning kontseptual asoslarini shakllantirish jarayoni va 

bu boradagi ilmiy yondashuvlar tahlil qilingan. Ekologik barqaror rivojlanish yo'liga o'tishning 

asosiy tamoyillari ko'rib chiqilgan. Integral ilmiy yo'nalish hisoblanmish - atrof-muhitga ta'sirni 

baholash (strategik ekologik baholash) ning shakllanishi va shakllanish tendensiyalari ko'rsatilgan. 

Ekologik barqaror rivojlanish muammolari va ularni hal qilish amaliyoti ko'rib chiqilgan. Suv 

xo'jaligi muammolariga, jumladan, Sibir daryolari oqimining bir qismini janubga o'tkazishga 

alohida e'tibor qaratilgan. 

D.S.Xayrulovning “Mintaqaning ijtimoiy-iqtisodiy rivojlanishining barqarorlik 

muammolari” nomli tadqiqot ishida mintaqalarning ijtimoiy-iqtisodiy barqaror rivojlanishining 

ilmiy yondoshuvlari va qarashlar tahlil qilingan. Mamlakatdagi ijtimoiy-iqtisodiy transformatsiya 

jarayonlarida muhim omil sifatida mintaqaviy rivojlanish omili asoslangan6.  

M.A.Antonovaning “Mintaqalar barqaror rivojlanishini tadqiq etishning nazariy-uslubiy 

asoslari” nomli tadqiqot ishida mintaqa va barqaror rivojlanish kategoriyalarining nazariy asoslari 

tadqiq qilingan. Majud yondoshuvlar tahlil qilinib, guruhlashtirilgan, tasniflangan7. 

“O‘zbekiston mintaqalarini barqaror rivojlantirishning iqtisodiy-ekologik jihatlari” 

maqolasida M.T. Adilova “Barqaror rivojlanish” konsepsiyasining mazmun-mohiyati, 

mintaqalarni barqaror rivojlantirishning asosiy yo‘nalishlari, mintaqalar ekologik holatiga 

atmosfera havosi ifloslanishi ta’siri va ularni ekologik holati bo‘yicha zonalarga ajratish, 

ekologik jihatlarni hisobga olgan holda mintaqalarni barqaror rivojlantirish strategiyasini 

shakllantirish va “Yashil iqtisodiyot”ga o‘tish masalalari yoritilgan. Ekologik jihatlarni hisobga 

olgan holda mintaqalarni barqaror rivojlantirish strategiyasini shakllantirish bo‘yicha fikrlarni 

keltirgan8.  

 
1 Юньчжи Лю, Жунцзин Ян, Мэйин Сунь, Ле Чжан, Сюхун Ли, Линъюй Мэн, Ичжуо Ван, Цян Лю. 

https://www.sciencedirect.com/science/article/pii/S1470160X21011109.  
2 Техада-Гутьеррес Е., Колошко-Хоментовска З., Фиоре М., Спада А.. Устойчивое экологическое развитие с 

региональной точки зрения –интересный  пример Польши. https://www.mdpi.com/2071-1050/15/5/4368. 
3 Клемент К., Хансен М., Брэдли К. Устойчивое региональное развитие: Изучение опыта Северных стран. 

https://www.diva-portal.org/smash/get/diva2:700461/FULLTEXT01.pdf.  
4 Бузко И., Вартанова Е., Трунина И., Ховрак И. Теоретические аспекты региональной устойчивости развитие 

в ЕС и Украине. https://www.shsconferences.org/articles/shsconf/pdf/2019/02/shsconf_ies2018_01001.pdf. 

5 Василенко В.А. Устойчивое развитие регионов: подходы и принципы. http://lib.ieie.nsc.ru/docs/2008/ -

Vasilenko 2008Ustojchivoe_Razvitie_Regionov.pdf.  

6 Хайруллов Д.С., Еремеев Л.М. Проблемы устойчивости социально-экономического развития региона // 

Вестник Казанского государственного аграрного университета. – Казань. – 2012. – №1. – С.73-76. 

https://kpfu.ru/docs/F1374583682/6_prob_st.pdf.  

7 Антонова М.А.. Теоретико-методологические основы изучения устойчивого развития регионов. https://eee-

region.ru/article/3604. 
8 Adilova M.T. O‘zbekiston mintaqalarini barqaror rivojlantirishning iqtisodiy-ekologik jihatlari. 

https://yashil-iqtisodiyot-taraqqiyot.uz/2023/06/06/ozbekiston-mintaqalarini-barqaror-rivojlantirishning-iqtisodiy-

ekologik-jihatlari. 

https://www.sciencedirect.com/science/article/pii/S1470160X21011109
https://www.mdpi.com/2071-1050/15/5/4368
https://www.diva-portal.org/smash/get/diva2:700461/FULLTEXT01.pdf
http://lib.ieie.nsc.ru/docs/2008/
https://kpfu.ru/docs/F1374583682/6_prob_st.pdf

Karimov Dilshadbekning “Respublika hududlarining ijtimoiy-iqtisodiy rivojlanishini tahlil 

qilishda reyting baholash tizimining mohiyati va afzalliklari” maqolasida milliy iqtisodiyotning 

barqaror rivojlanishi va uning raqobatbardoshligini ta’minlashda hududlarning ijtimoiy-iqtisodiy 

salohiyatidan samarali foydalanish, hududlar iqtisodiyotining rivojlanish ko‘rsatkichlarini 

shakllantirishda reyting baholash tizimining ahamiyati va afzalliklari, mamlakatimizda hududlar 

rivojlanish darajalarini qiyosiy va kompleks tahlil qilish asosida iqtisodiy qarorlar qabul qilish 

samaradorligini oshirish, shuningdek, hududlarni rivojlantirishga qaratilgan iqtisodiy siyosatni 

yanada takomillashtirish yuzasidan ilmiy-amaliy mulohazalar bayon etilgan1. 

A. Nigmatov, R. Kulmatov, A. Rasulov, Sh. Muxamedovlarning “Barqaror rivojlanish  va 

uning tizimli  indikatorlari” nomli monografiyasida2 barqaror rivojlanish tushunchasining 

mazmuni va mohiyati, barqaror rivojlanish konsepsiyasining paydo bo‘lishi va uning 

globallashuvi, barqaror rivojlanish va atrof-muhit muhofazasi, barqaror rivojlanish indikatorlari 

tushunchasi, turlari va ularni amalda qo‘llash muammolari, barqaror rivojlanish indikatorlariga 

tizimli yondashuv, global barqaror rivojlanish indikatorlari, regional barqaror rivojlanish 

indikatorlari, Quyi Zarafshon okrugining barqaror rivojlanish indikatorlari tadqiq qilingan. 

Tadqiqot metodologiyasi. Tadqiqot jarayonida iqtisodiy jarayonlarini o‘rganishning ilmiy 

usullari – tizimli tahlil, guruhlash, umumlashtirish, kuzatish, tahlilning mantiqiy va taqqoslama 

usullari, abstrakt-mantiqiy fikrlash, qiyosiy tahlil, matematik modellashtirish, statistic tahlil kabi 

usullardan foydalanildi. 

Tahlil va natijalar. Iqtisodiy faoliyatda uglerod chiqindilarini, asosan, karbonat angidrid 

(CO2) kabi issiqxona gazlarini chiqarishni kamaytirish yoki yo'q qilish jarayoni dekarbonizatsiya 

deyiladi. Dekarbonizatsiyaning asosiy maqsadi – global miqyosda iqlim o'zgarishini 

sekinlashtirish, chiqindilarni kamaytirish hamda kelajakda uglerod neytral iqtisodiyotni yaratish 

hisoblanadi. 

Iqtisodiyotni dekarbonizatsiyalash yani atmosferaga chiqariladigan ifloslantiruvchi 

moddalarni kamaytirish orqali  iqtisodiyotni qay darajada rivojlanayotganini aniqlashda quyidagi 

ko‘rsatkichni taklif qilamiz: 

𝐾𝐼.𝐷. =
𝑌𝑎𝐼𝑀

𝐼𝑀
    (1-formula) 

Bunda : 𝐾𝐼.𝐷. – iqtisodiyotni dekarbonizatsiyalash ko‘rsatkichi, YaIM – yalpi ichki mahsulot, 

IM - ifloslantiruvchi moddalar. 

Taklif qilinayotgan bu ko‘rsatkichning birligi so‘m/kg bo‘ladi. Yani  iqtisodiyotni 

rivojlantirish bilan birga atmosferaga chiqariladigan ifloslantiruvchi moddalar chiqarilyapti. 

Atmosferaga chiqariladigan ifloslantiruvchi moddalarning har bir kilogrammiga qancha so‘m 

to‘g‘ri kelayotganini aniqlab beradi. Yashil iqtisodiyotga o’tayotgan va o‘rganiladigan har hudud, 

davlat uchun 𝐾𝐼.𝐷. - ko‘rsatkich qanchalik yuqori bo‘lsa, bu hudud yoki davlat shunchalik yashil 

iqtisodiyotga jadallashganini ko‘rsatadi.  

Yillar davomida bu ko‘rsatkich O‘zbekiston Respublikasi uchun o‘rganildi. O‘rganish 

natijalari quyidagi jadvalga keltirilgan (4.3.1-jadval) 

4.3.1-jadval. 

O‘zbekistonda dekorbanizatsiya jaryonlari dinamikasi 

Yillar Yalpi ichki mahsulot hajmi 

(doimiy narxlarda) (mlrd. 

so`m) 

Atmosferaga chiqarilgan 

ifloslantiruvchi moddalar 

(ming tonna) 

Dekarbonizatsiya 

ko'rsatkichi 

(so‘m/kg) 

2010 yil 65838,9 729 90313,99 

2011 yil  84876,7 788,2 107684,22 

2012 yil 110564,6 817,6 135230,68 

2013 yil 136899,9 855,2 160079,40 

 
1 Karimov D.M. Respublika hududlarining ijtimoiy-iqtisodiy rivojlanishini tahlil qilishda reyting baholash tizimining 

mohiyati va afzalliklari. https://iqtisodiyot.tsue.uz/sites/default/files/maqolalar/23_Karimov_D_pdf. 
2https://www.researchgate.net/publication/360081862_BARKAROR_RIVOZLANIS_VA_UNING_TIZIMLI_INDI

KATORLARI. 

2014 yil 163849,7 1162,1 140994,49 

2015 yil 200316,3 975,1 205431,55 

2016 yil 234481,8 1008,2 232574,69 

2017 yil 266648,4 853,5 312417,57 

2018 yil 376269,8 883,7 425789,07 

2019 yil 505766,1 952,8 530820,84 

2020 yil 603956,2 924,4 653349,42 

2021 yil 721712,7 908,7 794225,49 

2022 yil 869779,8 873,6 995627,06 

2023 yil 1058208,7 763,2 1386541,80 

   

Yuqoridagi jadval ma’lumotlardan ko‘rishimiz mumkinki, O‘zbekiston Respublikasi 

uchun dekarbonizatsiya ko‘rsatkichi 2010 yil 90313,99 so‘m/kg ni tashkil qilyapti. Keyingi yillar 

davomida bu ko‘rsatkich o‘sib borganini ko‘ramiz. Natijada 2023 yil uchun bu ko‘rsatkich 

13865541,8 so‘m/kg ni tashkil qilgan.  Yillar davomida bu ko‘rsatkichning o‘zgarishi bo‘yicha 

qonuniyat aniqlashimiz kerak. Buning uchun yuqoridagi jadval ma’lumotlarini grafikka 

tasvirlashimiz kerak. Uning grafikdagi ifodasi quyidagicha: 

 
4.3.1-rasm. O’zbekistonda dekorbanizatsiya jarayonlari dinamikasi 

 

Bu yuqoridagi grafikda qanday qonuniyat mavjud ekanligini aniqlaymiz. Dastlab uning 

statsionarligini tekshirib ko‘ramiz. Bunda uning ildizlari aniqlaganda |𝑧| = 1,0274 ekanligi 

aniqlandi. Bu ildizdan esa uning statsionar ekanligini ko‘ramiz. Demak aniqlanayotgan model 

ARMA (p,q) ko‘rinishda ekan. Bunday ko‘rinishdagi vaqtli qatorning matematik ifodasi 

quyidagicha: 

𝑋𝑡 = 𝜑0 + 𝜑1𝑋𝑡−1 + 𝜑2𝑋𝑡−2 + ⋯ + 𝜑𝑝𝑋𝑡−𝑝 + 𝑎𝑡 − 𝜃1𝑎𝑡−1 − 𝜃2𝑎𝑡−2 − ⋯ − 𝜃𝑞𝑎𝑡−𝑞  

 Bu model bo‘yicha ham ARMA(1,1),  ARMA(2,1), ARMA(1,2) va ARMA(2,0) 

ko‘rinishidagi modellardan foydalanildi. Bular orasidan eng yaxshi natijaga ega ARMA(2,1) 

modeli tanlab olindi. Bu model orqali aniqlangan natijalar quyidagi jadvalga keltirilgan.  

 

 Coefficient Std. Error Z p-value 

Const 1499440 19299 1,257 <0,0001 

phi_1 1,93 0,008 2,47 <0,0001 

phi_2 -0,95 0,007 -1,37 <0,0001 

theta_1 0,02 0,004 0,0049 <0,0001 

Yuqoridagi jadval asosida aniqlangan ARMA(2,1) modelning ko‘rinishi quyidagicha: 

𝑋𝑡 = 1499440 + 1,93𝑋𝑡−1 − 0,95𝑋𝑡−2 + 𝑎𝑡 − 0,02𝑎𝑡−1  

ARMA(2,1) modeli orqali aniqlangan natijalarning ishonchligini belgilash orqali tekshirilgan 

kriteriyalarning natijalari quyidagi jadvalda ko‘rishimiz mumkin: 

 

Mean dependent var 440791,4 S.D. dependent var 391425 

R-square 0,985 Correct. R-square 0,982 

Mean of innovations 5790,6 S.D. of innovations 6341,6 

Log-likelihood 179,025 Akaike criterion 368,05 

Schwarz criterion 371,24 Hannan-Quinn 367,75 

 

Bu jadval ma’lumotlaridan ko‘rishimish mumkinki, barcha natijalar ijobiy baholanadi. Hamda 

taklif qilinayotgan ARMA(2,1) modelining ishonchligi yuqori darajada hisoblanadi.  

Bu yuqoridagi model orqali 2024 – 2028 yillar davomidagi prognoz natijalari, standart 

xatolik va 95 foizda ishonchli oraliqlarni aniqlaymiz. Bu aniqlangan natijalar quyidagi jadvalda 

keltirilgan: 

Yillar Prognoz natijasi Standart xatolik 95% oraliq 

2024 yil 1762699,45 63941 1637376-188022 

2025 yil 2113603,05 139832 1839537-2287668 

2026 yil 2433271,33 227147 1988071-2578471 

2027 yil 2716687,95 231168,4 2087209-2979512 

2028 yil 2959855,31 318200,17 2540198-3279512 

 

Bu jadval ma’lumotlaridan ko‘rinadiki, O‘zbekiston Respublikasining 2024 yil uchun 

kutiladigan dekarbonizatsiya ko‘rsatkichi 1762699,45 ni tashkil qiladi. Keyingi yillarning prognoz 

natijalari o‘sib borganini ko‘ramiz. Natijada 2028 yil uchun bu ko‘rsatkich 2959855,31 ni tashkil 

qilyapti.  

Bu aniqlangan prognoz natijalarning hamda 95% ishonchli oraliqdagi natijalarning 

grafikdagi ifodasi quyidagicha (4.3.2-rasm): 

 
4.3.2-rasm. O‘zbekistonda dekorbanizatsiya jarayonlari prognozi. 

Prognoz qilinadigan yillarning o‘rtacha o‘sish qiymatini aniqlaymiz. U quyidagicha 

aniqlanadi: 

𝐾 = √
1762699,45

1386541,8
∙

2113603,05

1762699,45
∙

2433271,33

2113603,05
∙

2716687,95

2433271,33
∙

2959855,31

2716687,95

5
= √2,135

5
= 1,164   

 Yuqoridagi natijadan ko‘rishimiz mumkinki, prognoz yillarning o‘rtacha o‘sish sur’ati 16,4 

foizni tashkil qilar ekan.  

O’zbekiston Respublikasini 2030 yilgacha rivojlantirish Strategiyasi va O’zbekiston 

respublikasining yashil iqtisodiyotga o’tish Startegiyasida 2030-yilgacha boʼlgan davrda yalpi 

ichki mahsulot birligiga issiqxona gazlarining solishtirma chiqindilari 2010-yil darajasidan 10 

foizga kamaytirish belgilangan. Yuqoridagi prognoz natijalari bu rejaga erishish imkoniyatini 

ko’rsatmoqda. 

Mintaqlarni barqaror rivojlantirish metodologiyasida hududiy rivojlanishni turli usullarda tahlil 

qilish muhim ahamiyat kasb etadi. Bu usullarga SWOT tahlil, PEST tahlil misol bo‘ladi. 

O‘zbekistonda mintaqani yashil iqtisodiyotga o‘tish sharoitida barqaror rivojlanishining SWOT 

tahlilini muallif amalga oshirdi (1-jadval).  

1-jadval 

O‘zbekiston mintaqalarida barqaror rivojlanishni ta'minlashning SWOT tahlili 

KUChLI TOMONLARI (S) KUCHSIZ TOMONLARI (W) 

- mintaqalarning tabiiy resurslarga 

boyligi; 

- qulay tabiiy-iqlimiy sharoitlarning 

mavjudligi; 

- qishloq xo‘jaligini rivojlantirish 

bo‘yicha jamlangan boy tajriba; 

- arzon va malakali ishchi kuchi 

mavjudligi; 

- ishlab chiqarish resurslari 

mavjudligi; 

- hududlar barqaror rivojlanishi uchun 

davlatning moliyaviy va institusional 

qo‘llab-quvvatlash tizimi mavjudligi; 

- barqaror rivojlanish milliy va global 

maqsadlari ta'minlanishning davlat 

tamonidan kafolatlanganligi; 

- yetarli huquqiy-me'yoriy asoslarning 

yaratilganligi; 

- muqobil energiya manbalarini 

rivojlanitirish uchun katta 

miqdordagi tabiiy resurslar 

mavjudligi va h.k. 

- barqaror rivojlanish maqsadlariga erishishda barcha 

mintaqlar va iqtisodiyot tarmoqlarini qamrab olgan 

kompleks chora-tadbirlar ishlab chiqilmaganligi; 

- yashirin iqtisodiyot ulushining yuqoriligi; 

- aholining ekologik sovodxonligi va ekologik 

madaniyati pastligi; 

- ishlab chiqarishda resurslar iste'molining kattaligi; 

- O‘zbekiston o‘z hududida suv resurslari 

shakllanishining kamligi; 

- suv resurslari iste'molida mintaqaning boshqa 

mamlakatlariga bog‘liqlik yuqoriligi; 

- suv iste'molida isrofgarchilik va yo‘qotishlarning 

kattaligi; 

- sug‘orishning ko‘p hollarda to‘la mashinalashgan 

usulga asoslanganligi; 

- yerlarning sho‘rlanishi bilan bog‘liq muammolar, 

ularni bartaraf etish uchun katta xarajatlarning 

mavjudligi;  

- yerdan foydalanuvchi xo‘jaliklarning xizmat 

ko‘rsatuvchi infratuzilmalar bilan yaxshi 

ta'minlanmaganligi, ular xizmatlarining qoniqarsizligi;   

- asosiy qishloq xo‘jalik mahsulotlariga davlat 

tomonidan narx belgilanishi va ularni sotib olish 

bo‘yicha davlat monopoliyasi o‘rnatilganligi va h.k. 

IMKONIYATLAR (O) XAVF – XATARLAR (T) 

- yashil iqtisodiyotni rivojlantirish; 

- ekologik xavfni pasaytirish; 

-  aholining ekologik sovodxonligini va ekologik 

madaniyatini oshirish; 

-  barqaror rivojlanishning global va milliy maqsadlariga 

to‘liq erishish; 

-  sanoat, qishloq xo‘jaligi va xizmatlar sohasida ishlab 

chiqarish hajmini va maydonlarini kengaytirish; 

- qishloq xo‘jaligida yer maydonlarining umudorligini 

oshirish;  

- barqaror rivojlanishga aholi va ishlab chiqarish 

- global va milliy darajadagi 

ekologik xavflarning kuchayishi; 

- iqlim o‘zgarishlari va global isish 

muammolari kuchayishi; 

- mintaqada suv resurslari 

taqchilligining kuchayishi; 

- mamlakatda aholi sonining tez 

o‘sishi va demografik muammolar; 

- xalqaro maydonda savdo va harbiy 

urushlar yuzaga kelishi; 

- siyosiy vaziyat tufayli turli 

tomonidan talabning ortishi; 

- ekologik sof mahsulotlarga talabning ortishi; 

- tadbirkorlikni kengaytirish va rivojlantirish; 

- korxonalar uchun kredit – moliya amaliyotlarini 

soddalashtirish va takomillashtirish; 

- mintaqalarda ishlab chiqarishga innovasion 

texnologiyalarni va zamonaviy boshqaruv usullarini 

joriy qilinishi; 

- qishloq xo‘jalik ekinlari hamda chorvaning hudud 

xususiyatlari e'tiborga olib yaratilgan mahalliy navlari 

va nasllarini joriy qilish; 

- organik o‘g‘itlar bilan o‘g‘itlash orqali yerlarning 

ekologik sifatini yaxshilash va ekologik toza mahsulot 

yetishtirishni ko‘paytirish; 

- sanoatning resurstejamkor texnologiyalarga o‘tishi; 

- sug‘orish tizimlarining foydalanish koeffisientini 

oshiruvchi yangi texnologiyalarni joriy qilish;  

- sug‘orish usullarini takomillashtirish evaziga 

sug‘orishga olinayotgan suv resurslari miqdorini 

kamaytirish; 

- almashlab ekish tizimini qo‘llash orqali yerlarning 

sifatini yaxshilash; 

- yerlarning meliorativ holatini yaxshilash va h.k.. 

iqtisodiy va moliyaviy cheklovlar, 

sanksiyalar kuchayishi; 

- mintaqalarda sanoatning 

rivojlanishi oqibatida sanoat 

ob'ektlari maydoni kengayishi; 

- yerlarning tabiiy unumdorligi 

pasayishi; 

- qishloq xo‘jalik korxonalari 

iqtisodiy erkinligida ma'muriy 

to‘siqlarning mavjudligi. 

- aholi turmush tarzini yaxshilanishi 

natijasida qishloq xo‘jalik mahsuloti 

sifati va ekologik tozaligiga nisbatan 

yuqori talablarning qo‘yilishi; 

- qishloq xo‘jaligi ishlab chiqarishida 

mavjud muammolarning kuchayishi 

orqali sohada investisiya 

jarayonlarining susayishi va h.k.. 

 

SWOT tahlildan ko‘rinmoqdaki, O‘zbekistondayashil iqtisodiyotga o‘tishning kuchli 

tomonlari yetarli saloiyatga ega, bo‘lishi bilan birga imkonitlari ham katta ekanligini 

ko‘ramiz.Biroq, jadvaldan ko‘rinib turibdiku, agar vaqtida chora ko‘rib, xavfli tomonlarning oldi 

olinmasa, ularning ko‘lami kengayib, ta’siri ortadi. Bu o‘z navbatida jarayonlarni 

murakkablashtiradi. 

Xulosa. O‘zbekiston Respublikasini barqaror rivojlantirish maqsadlari doirasida 2024-2028 

yillar uchun kutiladigan dekarbonizatsiya jarayonlarining prognoz ko‘rsatkilari ijobiy natijani 

bermoqda, lekin bu natijani yanada yaxshilash imkoniyati mamlakat mintaqalarida mavjud. 

Buning uchun albatta hududlarda sanoat ishlab chiqarishini hozirgi ko’rsatkichlarini keskin 

pasaytirish, buning uchun respublikada ekologik soliqni, jumladan, uglerod solig’ini joriy qilish 

maqsadga muvofiq sanaladi. 

O‘zbekistonda mintaqalarning ekologik-iqtisodiy barqaror rivojlanish zarurati hududlarda 

ishlab chiqarishning, butun iqtisodiyot tarmoqlarining ekologiyalashuvini, “yashil iqtisodiyot”ga 

o‘tishini talab qiladi. Muallif yuqoridagilarni inobatga olib O‘zbekiston mintaqalarining ekologik-

iqtisodiy barqaror rivojlanish konsepsiyasini taklif qiladi. 

O‘zbekistonda mintaqalarni ekologik-iqtisodiy barqaror rivojlanish konsepsiyasini amalga 

oshirish hududlar iqtisodiyotida tarkibiy o‘zgarishlarni talab qiladi. Bunga sabab hududlarda 

iqtisodiyot tarmoqlari hozirda asosan resurstalab va energiya talab ishlab chiqarishga asoslangan. 

Mintaqani ekologik-iqtisodiy barqaror rivojlantirish konsepsiyasi mamalakat va uning 

ma’muriy birliklari ekologik siyosatining tarkibiy qismi bo‘lmog‘i lozim Barqaror qishloq 

xo‘jaligi hozirda ko‘plab hududlar, mamlakatlar tomonidan kelajak rivojlanish modeli sifatida 

tanlanmoqda va o‘zlarining bu boradagi strategiyalarini ishlab chiqishmoqda. Muallif ham 

O‘zbekistonda mintaqalarda yashil iqtisodiyotga o‘tish sharoitida qishloq xo‘jaligini barqaror 

rivojlantirishning maqbul yo‘li sifatida barqaror qishloq xo‘jaligini tavsiya qiladi. Qishloq 

xo‘jaligini barqaror rivojlantirish asosida qishloq xo‘jaligining tarnsformatsiyasi turadi. 

Mintaqalarga yashil iqtisodiyotni joriy qilishda agrar tarmoq lokomotiv sifatida xizmat qiladi, 

boshqa tarmoqlarning ham yashillashuvini belgilab beradi.  

